
AGRITRA VISION 

 

Plani i aktiviteteve të projektit/ Afati kohor i aktiviteteve 
 

Aktivitetet që do zbatohen për të arritur resultatet dhe afati i tyre kohor  
 

Prezantimi i projektit  

Projekti i propozuar do të fillojë me paraqitjen e projektit të ri në fshatrat që do të përfshihen në projekt, si 
dhe në komunat e reja siç është planifikuar. Për më tepër ne do të prezantojmë aktivitetet e projektit edhe 
në komuna të përfshira në projektin në zbatim si edhe për koordinatorët lokal me të cilët ne jemi duke 
punuar në projektin aktual mbi trafikimin. Qëllimi i këtyre takimeve është të sigurojë bashkëpunimin e 
komunitetit dhe të komunave si partnerë të rëndësishëm në projekt.  
 
Prezantimi do të bëhet në formën e një diskutimi të hapur, me qëllim përfshirjen e grave, vajzave, familjeve, 
komuniteteteve dhe komunave për reduktimin e kësaj dukurie negative sociale. Bazuar në nivelin aktual të 
bashkëpunimit me këto komunitete, ne besojmë se do të kemi mbështetjen e nevojshme nga grupi i synuar 
për zbatimin e suksesshëm të projektit që nga prezantimi i tij.  
 

Pjesmarrja në tryezat e rrumbullakëta të Komiteteve Rajonale Anti-trafik 

Ashtu si deri tani, edhe për periudhën që përfshin projektin e propozuar, ne do të vazhdojmë të marrim 
pjesë aktivisht në mbledhjet periodike të organizuara nga kjo strukturë me qëllim që të japim kontributin 
tonë në këtë drejtim. 

Ne mendojmë se roli ynë është shumë i rëndësishëm në këtë aspekt.. Për shkak të mënyrës se si ne e 
shohim problemin; mendojmë se do të vazhdojmë të ndikojmë pozitivisht në këto tryeza të rrumbullakëta 
me qëllim që të zhvillojmë një ide më të qartë mbi fenomenin dhe situatën reale edhe për strukturat 
qeveritare.  

Përzgjedhja e koordinatorëve local në fshatra  

Projekti do të realizohet nga stafi në bashkëpunim me anëtarët gra të komunitetit. 

Në fshatrat ku ne jemi duke punuar mbi trafikimin, koordinatorët e zgjedhura gjatë kësaj periudhe (për 
periudhën e projektit Shtator 2007 - Gusht 2008) do të jenë gjithashtu të përfshira projektin që do të 
paraqesim për mbështetje për periudhën e ardhshme (Shtator 2008 - Qershor 2009). Përzgjedhja e 
koordinatorëve lokal në fshatrat e rinj do të bëhet në të njëjtën mënyrë si në projektin që ne po zbatojnë 
mbi trafikimin. 

Ne kemi një kohë të gjatë që po punojmë në fshatrat e Qarkut Dibër, dhe kemi vërejtur gratë më aktive në 
fshat, të cilat kanë reputacion dhe marrin përgjegjësinë për të organizuar gra të tjera   me qëllim që të 
diskutojnë në grup probleme të ndryshme që i shqetësojnë. Këto gra do të jetë në rolin kordinues lokal (një 
grua për fshat dhe nga një mësues për shkollë). Roli i koordinatorëve lokal do të jetë jo vetëm për të 
siguruar pjesëmarrjen e grave në trajnimet e planifikuara, por ato do të jenë personat kryesor që do të bëjnë 
të mundur shpërndarjen e informacionit (broshura) për gratë gjatë gjithë periudhës së zbatimit të projektit. 
Këto gra gjithashtu do të mundësojnë hapjen e diskutimit për trafikimin në secilin fshat. Një rol tjetër do të 
jetë ai për të siguruar informacionin e nevojshëm që do të shërbej për të vlerësuar rezultatet e projektit. 



 

 

       2      AGJENCIA E SHTETEVE TË BASHKUARA PËR ZHVILLIM NDËRKOMBËTAR 

Trainimi i koordinatorëve lokal  

Duke marrë parasysh se koordinatorët lokal do të luajnë një rol aktiv në këtë projekt, kemi  planifikuar një 
takim paraprak me koordinatoret e reja lokale. Gjatë këtij takimi do të bëhet edhe njëherë prezantimi i 
detajuar i projektit duke synuar që ato të jenë të qarta mbi rolin e të gjithë aktorëve të përfshirë në këtë 
projekt. Pas prezantitmit të projektit, do të bëhet trajnimi i të gjithë koordinatoreve të reja locale ne mënyrë 
që ato të kenë të gjithë informacionin e nevojshëm për ndërgjegjësimin e komuniteteve lidhur me projektin.  

Me qëllim që të rritet qëndrueshmëria e projektit ne mendojmë të rrisim aftësitë e koordinatorëve lokal (18 
të mëparshëm dhe 10 të reja) për të komunikuar me gra, vajza dhe familjet mbi trafikimin. 

Ideja për aktivitete të tilla ka ardhur nga vetë koordinatoret gjatë punës së tyre në zbatimin e projektit. Ato 
kanë luajtur rolin e ndihmesit në diskutime të ndryshme në lidhje me trafikimin. Rritja e njohurive të tyre në 
këtë drejtim do të ndikojë pozitivisht në vazhdimësinë e punës për  zvogëlimin e fenomenit të trafikimit. Në 
bazë të numrit të përgjithshëm të koordinatorëve lokal (gjithsej 28), trajnimi mbi komunikimin do të 
organizohet në 2 grupe me 14 koordinatore pjesëmarrëse tek secili.  

Trainimi/informimi/ diskutim i hapur me grupet e grave rreth trafikimit (histori tëvërteta). 

Këto aktivitete do të organizohen në dhjetë (10) fshatra të (2) komunave. 

Grupet e synuara janë gra dhe vajza nga fshatrat të rinj të përfshirë në projekt. Kjo është arsyeja pse ne kemi 
menduar të organizojmë trajnime dhe diskutime në komunitetet e reja me grupet e grave. Kjo do të ndikojë 
në rritjen e ndjeshmërisë së komunitetit mbi ekzistencën e trafikimit. Gjithashtu do të ndikojë që grate të 
diskutojnë konkretisht mbi përvojat e tyre nga komunitetet e tyre. Gjatë aktivitetit do të alternohen 
diskutime të hapura ku trajneret do të japin informacion mbi historitë e grave dhe vajzave pre e trafikimit 
njerëzor. 

Gjatë trajnimit do të theksohet lidhja e ngushtë që ekziston midis trafikimit dhe dhunës në familje. Në lidhje 
me këtë aspekt do të sensibilizohen dhe ndërgjegjësohen gratë dhe vajzat mbi rolin e rëndësishëm që ato 
luajnë në familje dhe komunitet për krijimin e një mjedisi të tillë që zvogëlon shkaqet favorizuese të trafikimit 
të qënieve njerëzore. 

Trainimi/informimi/ diskutimet e hapura me grupet e grave rreth njohurive dhe këshillimit për 
parandalimin e trafikimit 

Ne mendojmë se ka shumë pak informacion mbi mënyrat se si një person mund të kaloje nga njera ane e 
kufirit ne tjetren dhe kryesisht nuk ka njohuri mbi dokumentacionin e duhur per kete arsye. Mungesa e 
dokumenteve të vërtetë të identifikimit jo vetëm e mbulojnë trafikantin, por  bën shumë të vështirë gjetjen 
e personit të trafikuar. Ne mendojmë të organizojnë takime me 10 grupe të reja grash dhe vajzash që do të 
përqëndrohen në njohuritë mbi dokumentacionin e nevojshëm për të kaluar kufirin në mënyrë ligjore. 
Përgatitja e informacionit të nevojshme do të bëhet në bashkëpunim me Departamentin Rajonal të Policisë 
në Dibër pasi ata kanë njohuritë e e duhara në këtë drejtim. 

Në formatin excel të mëposhtëm është pasqyruar afati kohor i aktiviteteve. 



 
 

                     NISMA SHQIPTARE: KOORDINIMI I VEPRIMEVE KUNDËR TRAFIKIMIT NJERËZOR     3 
                                        PAKETË BURIMORE E PRAKTIKAVE TË MIRA KUNDËR TRAFIKIMIT NJERËZOR 

 

 

PLANI KOHOR I AKTIVITETEVE 

